
Jearaldagaide vástideapmi 

GUODDALEAPMI 

Guoddaleaddji lea vuoigatvuođakánslerii 8.2.2022 čujuhan guoddaleamis kritiseren Lappi ea-

láhus-, johtolat- ja birasguovddáža (EJB-guovddáš) meannudeami. Guoddaleamis kritisere-

juvvo dat, ahte geaidnogalbbat eai leat álot sámegillii sápmelaččaid ruovttuguovllus. Guodda-

leaddji muitala ahte lea jearran EJB-guovddážis rávvaga šleađgapoasttain, muhto son ii leat 

iežas guoddaleami mielde ožžon makkárge vástádusa 14.11.2021 sáddejuvvon jearaldahkii. 

 

ČIELGGADEAPMI 

Lappi ealáhus-, johtolat- ja birasguovddáš lea addán das bivdojuvvon čielggadeami 31.5.2022. 

Čielggadeapmi sáddejuvvo guoddaleaddjái dán mearrádusa mielddusin. 

 

MEARRÁDUS 

Áššis ožžojuvvon čielggadeapmi 

EJB-guovddáža čielggadeami muitaluvvo sámi giellalága gáibádusa čuovvumis ja gávnna-

huvvo earret eará, ahte johtolatstivrenrusttegiid geavaheamis addojuvvon stáhtaráđi ásahusa 

(379/2020) 29 § mielde johtolatmearkkas geavahuvvon teaksta lea guovttegielat gielddas 

guovttegielat, gieldda eanetlogu giella bajimussan. Sápmelaččaid ruovttuguovllus leahkki joh-

tolatmearkkas geavahuvvo suomagiela lassin sámegiella. Čielggadeami mielde EJB-guovddáš 

meannuda sápmelaččaid ruovttuguovllus dán stáhtaráđi ásahusa mielde. Juos meannudeamis 

sáhttá čájehit váilevašvuođaid, Lappi EJB-guovddáš divvu váilevašvuođaid ásahusa 

mieldásažžan dalán go lea ožžon dain dieđu. 

 

Čielggadeami gávnnahuvvo ain, ahte buot eatnangeainnuid guoras leahkki johtolatstivrenrust-

tegat eai leat Lappi EJB-guovddáža ovddasvástádusas. Oassi dain, earret eará geaidnonam-

magalbbat, leat gielddaid ovddasvástádussan. 

 

Jearaldagaide vástideami oasil čielggadeamis gávnnahuvvo, ahte áššehasaid jearaldagaide 

vástideapmi lea EJB-guovddážiid johtolat- ja infrastruktuvra -ovddasvástádussurggiin čohkke-

juvvon Pirkanmaa EJB-guovddážii. Áššehasbálvalanguovddáža áššedovdit leat skuvlejuvvon 

vástidit dábálamos áššehasain boahtti jearaldagaide. Juos lea dárbu, áššehasbálvalan-

guovddážis váldet šleađgapoasttain oktavuođa áššis doaibmaválddálaš EJB-guovddáža ášše-

dovdái lassedieđuid bivdima várás.  

 

Guoddaleaddji vuosttas oktavuođaváldin lei boahtán Lappi EJB-guovddáža girjenkantuvrii 

18.10.2021. girjenkantuvrras diehtu lei sirdojuvvon Johtolaga čohkkejuvvon áššehasbálvalan-

guovddážii, gos guoddaleaddjái lei vástiduvvon 22.10.2021 ja sus bivde lassedieđuid su váile-

važžan adnin oahpistanmearkkain. Seammás sutnje lei almmuhuvvon, ahte EJB-guovddáš ráh-

kadahttá ja ásaha ieš alitvuđot oahpistanmearkkaid eatnangeainnuid guoraide, muhto 

bálvalančuozáhatoahpistanmearkkaide ohccojuvvo EJB-guovddážis lohpi, ja lobi hálddašeaddji 

ráhkadahttá ja cegge mearkkaid lohpemearrádusa mielde. Guoddaleaddji lei vástidan 

24.10.2021. Čohkkejuvvon áššehasbálvalusas lei vástiduvvon guoddaleaddjái 2.11.2021 ja 

almmuhuvvon earret eará, ahte gielda dahká evttohusa vilgesvuđot oahpistanmearkkain stáhta 

eatnangeainnuide ja EJB-guovddáš ásaha mearkkaid dárbbu mielde. 

 

Guoddaleaddji lei sádden ođđa dieđu 4.11.2021. Dasa lei vástiduvvon čuovvovaš beaivve, ja 

bivdojuvvon guoddaleaddji telefonnummir. Guoddaleaddji lei vástidan ahte dikšu ášši millosit 

šleađgapoasttain, go son ii beasa virgeáiggi siste vástidit telefovdnii. Dieđut ledje lonohallon lasi 

vel skábmamánu álggobealde. Guoddaleaddji lei jearran maŋimuš 14.11.2021 sádden dieđus-

tis, ahte “juos loahpas EJB-guovddážis lea ovddasvástádus fuolahit giellaveršuvnnain, livččiigo 

vejolaš fuolahit galbbaid ortnegii?”. EJB-guovddáža áššedovdi lei vástidan čohkkejuvvon 

áššehasbálvalussii, ahte guoddaleaddjái ii dárbbaš šat vástidit. 

 

Čielggadeami mielde Johtolaga áššehasbálvalanguovddáš ja Lappi EJB-guovddáš leaba 

geahččalan fidnet guoddaleaddjis dárkilappot sirrejuvvon dieđuid merkemiin váilevašvuođain 

sihke rávven áššehasa váldit oktavuođa Ohcejoga gildii, mii vástida iežas oasil sámegiela gea-

vaheamis gieldda guovllus. Guoddaleaddji lei maŋimužžan báhcán dieđustis jearran gažal-

daga, masa vástideapmi lei Lappi EJB-guovddáža áššedovdi árvvoštallamis dárbbašmeahttun, 

go ovddit dieđuin ja vástádusain lei jo boahtán ovdii, maid guoddaleaddji dahje Ohcejoga gielda 

galggašii bargat, vai áššis sáhtášii ovdánit. 

Árvvoštallan 

Hálddahuslága (434/2003) 7 §:s ásahuvvo virgeoapmahačča bálvalanprinsihpas ja bálvaleami 

áššemieldásašvuođas. Áššiiddikšuma ja ášši gieđahallama virgeoapmahaččas galgá viggat 

ordnet nu, ahte hálddahusas áššiiddikšu oažžu áššáigullevaččat hálddahusa bálvalusaid ja vir-

geoapmahaš sáhttá čađahit barggus boađuslaččat. 

 

Hálddahuslága 8 § mielde virgeoapmahaš galgá doaibmaválddis siste addit áššehasaidasas 

dárbbu mielde hálddahusášši dikšumii laktáseaddji rávvema sihke vástidit áššiiddikšumii guoski 

gažaldagaide ja jearaldagaide. Rávven lea nuvttá. Juos ášši ii gula virgeoapmahačča doaibma-

váldái, dat ferte viggat láidet áššehasa doaibmaválddálaš virgeoapmahažžii. 

 

Hálddahuslága ovdal máinnašuvvon 8 § ákkastallamiid (HE 72/2002 rb, s. 57-58) mielde 

njuolggadus hálddahusášši dikšumii laktáseaddji rávvemis albmanahtášii eanáš gáibádusa ráv-

vengeatnegasvuođas meannudeamis. Dát gáibidivččii, ahte virgeoapmahaš addá áššehassii 

rávvagiid ovdamearkka dihte das, mo ášši bidjat johtui ja maid áššegirjjiid galgá ovdanbuktit 

ášši johtui bidjamii. Meannudanrávvemii gulašii maiddái dieđuid addin virgedoaimmahaga gea-

vadagain, dego meannudanvuogis ja -muttuin. Virgeoapmahaš galgá fuolahit das, ahte 

áššehasas lea čielga áddejupmi iežas meannudeapmái guoski vuoigatvuođaid geavaheamis. 

Áššehasa vejolaš boasttoáddejumiid meannudeapmái guoski gažaldagain galggašii viggat vui-

get. Rávvemis lea dehálaš bidjat fuomášumi ovttaveardásašvuođa ollašuvvamii ja áššehasaid 

dássebealálaš gieđahallamii. Hálddahusášši dikšumii guoski rávvemii sáhttá laktásit rievttálaš 

áššiid lassin duođalaš rávven. Dás sáhttá leat gažaldat ovdamearkka dihte das, gii ášši dikšu 

ja goas son lea báikki alde dahje man guhká ášši gieđahallan bistá. 

 

Rávvengeatnegasvuohta guoskkašii lága ákkastallamiid mielde dušše virgeoapmahačča do-

aibmaváldái gullevaš bargguide. Rávven maiddái gáibidivččii konkrehtalaš rávvema dárbbu. 

Rávvema dárbbu ja viiddisvuođa galgá čoavdit juohke dáhpáhusas sierra ášši kvalitehta ja da-

sa laktáseaddji erenoamáš diliid vuođul. Rávvengeatnegasvuohta dievasmahttojuvvošii virgeo-

apmahažžii biddjojuvvon almmolaš geatnegasvuođain vástidit áššiiddikšumii guoski gažal-da-

gaide ja jearaldagaide. Áššiiddikšumiin oaivvilduvvošii baicca hálddahusášši dikšumii dárbbaš-

laš doaibmabijuid čađaheapmi, maid duođalaš hálddahusdoaibmamii laktáseaddji áššiiddikšun 

virgeoapmahaččas. Vástidangeatnegasvuhtii gullevaš gažaldagaid ja jearaldagaid sisdoalus 

galggašii gáibidit doarvái čielggasvuođa ja áddehahttivuođa. Geavatlaččat vástidangeatnegas-

vuohta guoskkašii áššálaš ja doarvái sirrejuvvon gažaldagaide ja jearaldagaide. Njuolggadus ii 

goittotge geatnegahtášii virgeoapmahačča vástidit viiddis ja almmolaš dási jearaldagaide. 

Lágalašvuođageavadagas leat vuogáiduvvan vuogi mielde geahččan, ahte buori hálddahussii 

gullá, ahte virgeoapmahaš vástida ájahalakeahttá dasa čujuhuvvon ja dan doaibmaváldái gul-

levaš doarvái dárkilis ja áššálaš jearaldahkii, masa áššehas čielgasit báhcá vuordit vástádusa. 

Vástidangeatnegasvuohta gáibida dáhpáhusguovdasaš árvvoštallama ja ráji geassima dan ek-

tui, goas áššehas lea dárbbašeamen meannudanrávvema dahje dieđu ja goas gažaldat lea 

eambboge oaivila dahje duhtameahttunvuođa albmabuktimis, ng. áššehasmáhcahagas ja do-

aibmabidjoevttohusain. 

 

Juos virgeoapmahaš geahččá ahte son lea juo vástidan áššehasa jearran gažaldagaide, leat 

goittotge geahččan ahte buorre hálddahusvuohkái gullá, ahte áššehasa dieđu merkejuvvo joav-

dan ja čujuhuvvo ovdamearkka dihte áššis ovdal addojuvvon vástádussii. Dehálažžan lea ad-

non, ahte áššehas ii báze eahpediđolažžan das, leago su ášši vel čielggadan láhkái, áigotgo 

dihtui vel vástidit vai leago ášši jo gieđahallon lohppii (omd. veahkkevuoigatvuođakánslera 

20.9.2021 addin mearrádus OKV/646/10/2020 sihke mu 25.8.2022 addin mearrádus 

OKV/467/10/2021). 

 

Ožžojuvvon čielggadeami mielde áššehasbálvalanguovddáš ja EJB-guovddáža áššedovdi lea-

ba geahččan, ahte guoddaleaddji maŋimuš dihtui ii leat šat dárbu vástidit. Áššis ožžojuvvon 

čielggadeami vuođul mus eai leat rievttálaš ákkat gávnnahit, ahte EJB-guovddáš livččii mean-

nudan lága vuostá guođedettiinis vástitkeahttá guoddaleaddji maŋimuš jearaldahkii áššis. 

Buorebut buori hálddahusvuogi livččii goittotge vástidan dat, ahte maiddái dán dihtui livčče vás-

tidan, vaikko oanehaččatge, nu ahte guoddaleaddji ii livččii báhcán eahpediđolažžan das, leago 

su ovdii buktin ášši ain gieđahallamis virgeoapmahaččas. 

 

Jurddabohtosat ja doaibmabijut 

Dan oasil go guoddaleaddji lea árvvoštallan EJB-guovddáža meannudeami sámi giellalága 

čuovvumis johtolatstivrenrusttegiid ásaheamis, mus ii leat guoddaleamis ja áššis ožžon čielg-

gadeamis albmaneaddji áššiid vuođul ágga gávnnahit, ahte EJB-guovddáš livččii meannudan 

lága vuostá dahje suostan geatnegasvuođaidis. Mus ii mu áššis oažžun čielggadeami ektui leat 

maiddái ágga gávnnahit, ahte EJB-guovddáš livččii meannudan lága vuostá mearridettiinis leat 

šat vástitkeahttá guoddaleaddji 14.11.2021 sádden maŋimuš dihtui. Mun buvttán goittotge EJB-

guovddáža diehtun mu ovdal addin oaivila oktavuođaváldimiidda vástideamis. 

 

Guoddaleapmi ii atte ákka eará doaibmabijuide. 

 

 

 

 

https://oikeuskansleri.fi/-/hallintopakkoa-koskevan-vaatimuksen-kasittely-rakennusvalvonnassa
https://oikeuskansleri.fi/-/kunnan-menettely-yhteydenottoihin-vastaamisessa-1

Dát áššegirji lea vuolláičállojuvvon elektrovnnalaččat. 

 

 

Veahkkevuoigatvuođakánslera sadjásaš Petri Martikainen  

 

 

Ovdanbuktiráđđeolmmoš  Outi Kostama 

